КОМИ РЕСПУБЛИКАСА ПРАВИТЕЛЬСТВОЛÖН ШУÖМ

Донъяс (тарифъяс) государственнöя регулируйтан юкöнын Коми Республикаса тариф службалы торъя уджмогъяс сетöм да «Коми Республикаса тариф служба йылысь» Коми Республикаса Правительстволöн 2004 во декабр 17 лунся 234 №-а шуöмö вежсьöмъяс пыртöм йылысь

Коми Республикаса Правительство шуис:

1. Сетны донъяс (тарифъяс) государственнöя регулируйтан юкöнын Коми Республикаса тариф службалы торъя уджмогъяс содтöдын индöм лыддьöг кузя.

2. Пыртны Коми Республикаса тариф служба йылысь» Коми Республикаса Правительстволöн 2004 во декабр 17 лунся 234 №-а шуöмö татшöм вежсьöмъяс:

 водзкыв, 1-5, 7 пунктъяс киритны.

3. Тайö шуöмыс вынсялö сійöс кырымалан лунсянь.
Коми Республикаса Юралысьöс

Медводдза вежысь                                                                           В.Гайзер

Сыктывкар

2009 вося июнь 25 лун 

170 №

Коми Республикаса Правительстволöн

2009 во июнь 25 лунся 170 №-а шуöм дорö

СОДТÖД
Донъяс (тарифъяс) государственнöя регулируйтан юкöнын Коми Республикаса тариф службалы сетöм торъя уджмогъяс
ЛЫДДЬÖГ
Донъяс (тарифъяс) государственнöя регулируйтан юкöнын Коми Республикаса тариф службалы сетöм уджмогъяс:

1) видзöдны гарантируйтысь поставщикъяслöн удж бöрся, бура-ö найö могмöдöны олысьясöс энергияöн;

2) вынсьöдны электроэнергетика субъектъяслысь, кодъяслöн уставнöй капиталас участвуйтö государство, инвестиционнöй уджтасъяс, мутасса сетевöй организацияяслысь, кодъяс пырöны субъектъяс лыдö, инвестиционнöй уджтасъяссö кодъяслысь вынсьöдöны да контролируйтöны Россия Федерацияса субъектъяслöн олöмö пöртысь власьт органъяс, инвестиционнöй уджтасъяс, а сідзжö видзöдны, кыдзи пöртсьöны олöмö тайö уджтасъясыс;
3) сöгласуйтны мутасса сетевöй организацияяслысь, кодъяс пырöны субъектъяс лыдö, инвестиционнöй уджтасъяссö кодъяслысь вынсьöдöны да контролируйтöны Россия Федерацияса субъектъяслöн олöмö пöртысь власьт органъяс, инвестиционнöй уджтасъяссö, а сідзжö видзöдны, кыдзи пöртсьöны олöмö тайö уджтасъясыс;
4) видзöдны, кыдзи мутасса сетевöй организацияяс вöдитчöны технологическöя йитчöмысь мынтысьöмöн да (либö) стандартизуйтöм тариф ставкаясöн, кутшöмъяс индöны татшöм мынтысьöмлысь ыдждасö, сы лыдын индöм пöрадок серти ладмöдны вензьöмъяс;

5) индöм пöрадок серти индыны либö вежны гарантируйтысь поставщикъясöс да индыны либö вежны налысь уджалан зонаяс;

6) индыны коммунальнöй комплексса организацияяслы вузöс да услугаяс вылö тарифъяс регулируйтан методъяс;
7) законодательствоöн индöм пöрадок серти индыны коммунальнöй комплексса организацияяслы вузöс да услугаяс вылö тарифъяс;

8) индыны коммунальнöй комплексса организацияяслысь вузöс да услугаяс ньöбысьяслы судзсянлунсö арталöм могысь критерийяс система;

9) сöгласуйтны коммунальнöй комплексса организацияяслысь производственнöй уджтасъяс да сетны коммунальнöй комплексса организацияяслöн инвестиционнöй уджтасъяс вылö кывкöртöдъяс;
10) индыны коммунальнöй комплексса организацияяслы вузöс да услугаяс вылö индöм тарифъяс вежöм вылö медыджыд позяна индексъяс шöркодя муниципальнöй юкöнъяс кузя коммунальнöй комплексса организацияяслöн вузöс да услугаяс вылö тарифъяс дорö содтöм донсö тöд вылö босьтöмöн;
11) кыскыны лöсялана организацияясöс, медым нуöдны производственнöй уджтасъяслöн балаяс подувлы экспертиза, прöверитны налöн лöсялана тарифъяслысь рöштшöт подувсö, а сідзжö артавны коммунальнöй комплексса организацияяслысь вузöс да услугаяс ньöбысьяслы судзсянлунсö;
12) индöм пöрадок серти нуöдны коммунальнöй комплексса организацияяслöн производственнöй уджтасъяс збыльмöдöмлы мониторинг;

13) йöзöдны коммунальнöй комплексса организацияяслöн вузöс да услугаяс вылö тарифъяс, коммунальнöй комплексса организацияяслöн производственнöй уджтасъяс йылысь, а сідзжö тайö организацияясöн производственнöй уджтасъяс збыльмöдöмлысь мониторинг кывкöртöдъяс йылысь юöр;

14) чукöртны коммунальнöй комплексса организацияяслысь индöм тарифъяс да содтöд донъяс йылысь юöр, прöверитны индöм тарифъяс да содтöд донъяс индан, вöдитчан да вежан подувсö, а сідзжö корны да босьтны меставывса асвеськöдлан органъясысь да коммунальнöй комплексса организацияясысь найöс индöм, вöдитчöм да вежöм кузя юöр да колана материалъяс; 
15) индöм пöрадок серти сетны муниципальнöй юкöнъяс регулируйтан органъяслы да коммунальнöй комплексса организацияяслы предписаниеяс;

16) индöм пöрадок серти вынсьöдны биöн могмöдöм да биаруöн могмöдöм кузя коммунальнöй услугаяслысь нормативъяс;

17) индыны муниципальнöй юкöнъясын олан жырйысь гражданаöн мынтысян ыджда да коммунальнöй услугаясысь гражданаöн мынтысян ыджда вежсьöмын медыджыд индексъяс;

18) корны да босьтны меставывса асвеськöдлан органъясысь лöсялана муниципальнöй юкöнын медыджыд индексъясöн вöдитчан юалöмъяс кузя юöръяс да мукöд колана тöдмöг;

19) чукöртны юöр сы йылысь, лöсялöны-ö олан жырйысь гражданаöн мынтысян ыдждаыс да коммунальнöй услугаясысь гражданаöн мынтысян ыдждаыс лöсялана муниципальнöй юкöнлы урчитöм медыджыд индексъяслы;
20) вынсьöдны оланін фонд техническöя инвентаризуйтан ставкаяс;

21) индыны транспорт средствояс государство боксянь техническöй видзöдöмысь донъяс, сы лыдын техника диагностируйтан средствоясöн вöдитчöмöн;
22) индöм пöрадок серти регулируйтны карбердса туйясті кöрт туй транспортöн ветлысь-мунысьöс да туй кöлуй новлöдлöмын услугаяс вылö тарифъяс;
23) сöгласуйтны гуасьöм кузя урчитöм гарантируйтöм услугаяс лыддьöг серти, мый индöма меставывса асвеськöдлан органъясöн, сетöм услугаяслысь донсö сэк, кор кувсьöм морт эз уджав да эз вöв пенсионерöн, а сідзжö 196 лун нöбасьöм бöрын чужис кувсьöм кага;    

24) федеральнöй законодательство серти регулируйтны гарантируйтысь поставщикъяслысь уджсö, сы лыдын котыртны гарантируйтысь поставщикöн лоны право вылö конкурс; 
25) индöм пöрадок серти участвуйтны Коми Республика мутасын энергия видзтан политика збыльмöдöмын;
26) индöм пöрадок серти примитны организацияяс энергетическöя видлалöм йылысь решение сэк, кор наöн видзöм энергетическöй ресурсъясыс условнöй ломтаслöн 6 сюрс тоннаысь этшаджык; 
27) законодательствоöн урчитöм пöрадок серти индыны биару юклан везъяс кузя биару нуöм-вайöм вылö тарифъяс дорö торъя содтöд донъяс, медым финансируйтны Россия Федерацияса субъектъяслöн олöмö пöртысь власьт органъясöн вынсьöдöм биаруöн могмöдан уджтасъяс. 
Исакова 5 400 пас
